
மங்கிகீ³தா பா⁴ரதமஞ்ஜர்யாம் க்ஷேமேந்த்³ரவிரசிதா

யாதே வைப²ல்யமாரம்பே⁴ கிம் குர்யாத்³த்³ரவிணோத்ஸுக: ।
ஏதத்ப்ரு’ஷ்ட:க்ஷிதிபு⁴ஜா த்⁴யாத்வா ஶாந்தநவோऽவத³த் ।
ஶ்ரூயதாம் யத்³விநஷ்டார்த²ஸமயே து:³க²பே⁴ஷஜம் ॥ 13.729॥
மங்கிர்நாம த்³விஜ: பூர்வமீஹமாநோऽஸக்ரு’த்³த⁴நம் ।
ப்ரயத்நைரபி ந ப்ராப விதி⁴வைமுக்²யஹேலாய ॥ 13.730॥
க்ஷீணார்த:² ஸோர்ऽத²ஶேஷேண க்ரீத்வா சாத² வ்ரு’ஷத்³வயம் ।
ஸ்வயமுத்கர்ஷணம் சக்ரே க்ஷேத்ரே விபுலவாஹக:॥ 13.731॥
அத்ராந்தரே ப்ரு’து²க்³ரீவோ நித்³ராப⁴ங்கா³த்ஸமுத்தி²த: ।
ஜஹாரோஷ்ட்ரோ மஹாகாயஸ்தௌ வ்ரு’ஷௌ ஸ்கந்த⁴லம்பி³நௌ ॥ 13.732॥
யுகோ³த்க்ஷேபால்லம்ப்³யமாநௌ தௌ தேந ப³லஶாலிநா ।
வ்ரு’ஷௌ விலோக்ய ஶோகார்தோ விலலாப த்³விஜாத்மஜ:॥ 13.733॥
அஹோ நு சித்ரவர்ணாங்கௌ மம வத்ஸதரௌ ப்ரியௌ ।
கர்ஷந்விபா⁴தி கரபோ⁴ ரத்நாட்⁴யாவிவ பூ⁴ஷணௌ ॥ 13.734॥
இத்யுக்த்வா ஜாதநிர்வேத³கா³ட⁴வைராக்³யவாஸந: ।
த்ரு’ஷ்ணாம் நிநிந்த³ஸஹஸா ப்ரஶாந்தாநுஶயஜ்வர:॥ 13.735॥
து:³கா²ய ப³த ஜந்தூநாம் த்ரு’ஷ்ணா பரிப⁴வாஸ்பத³ம் ।
விப்ரலப்³தோ⁴ ஜந:ஸர்வோ யயா ஶோசத்யஹர்நிஶம் ॥ 13.736॥
அலப்³த⁴ம் வாஞ்ச²தாம் வித்தம் லப்³த⁴ம் ச பரிரக்ஷதாம் ।
நஷ்டம் ச ஶோசதாம் பும்ஸாம் கதா³ து:³க²ம் நிவர்ததே ॥ 13.737॥
காமோர்ऽதே²ஷு விபந்மூலம் ஸந்தோஷ: பரமம் ஸுக²ம் ।
நிஷ்காமஶ்ச ஸகாமஶ்ச மதௌ மே ஸ்வஸ்த²ரோகி³ணௌ ॥ 13.738॥
ஸத⁴நஶ்சிந்த்யதே ராஜ்ஞா த³ஸ்யுநா ஸ்வஜநேந ச ।
விகலஶ்சேதி லோகேந நிர்த⁴நஶ்ச ந க³ண்யதே ॥ 13.739॥

தஸ்மாத்ஸந்த்யக்தகாமாநாம் ஸந்தோஷத⁴நஶாலிநாம் ।
க்ஷயோத³யவ்யயாயாஸைர்ந சேத: பரிபூ⁴யதே ॥ 13.740॥
இத³ம் லப்³த⁴மித³ம் நஷ்டமித³ம் லப்ஸ்யே புநர்தி⁴யா ।
இத³ம் சிந்தயதாமேவ ஜீர்ணமாயு: ஶரீரிணாம் ॥ 13.741॥
அது⁴நா லோப⁴முந்மூல்ய ஸ்ப்ரு’ஹாம் தூ³ரே நிரஸ்ய ச ।
வீதமோஹோ ப⁴வாம்யேஷ முநிஸ்துல்யப்ரியாப்ரிய:॥ 13.742॥
த்யாகோ³ஹிஹந்தி வ்யஸநம் ததா²ஹி ஜநக: புரா ।
த³ஹ்யமாநேऽபி நக³ரே நாப⁴ஜத்³து:³க²விக்ரியாம் ॥ 13.743॥
இதி த்⁴யாத்வா சிரம் மங்கிர்நிர்வேதா³ச்சா²ந்தமாநஸ: ।
ஆஶாபாஶம் பரித்யஜ்ய பரம் பத³மவாப்தவாந் ॥ 13.744॥

இதி பா⁴ரதமஞ்ஜர்யாம் க்ஷேமேந்த்³ரவிரசிதா மங்கிகீ³தா ஸமாப்தா ।

